
10.10. Транспортнӧй сфераын:
1) кырымалӧ сынӧд транспорт организацияяслы, кодъяс новлӧдлӧны пассажиръясӧс Коми Республика мутасын сьӧкыда воӧдчан олан пунктъясӧ сынӧд транспортӧн муниципалитет пытшкын, воштӧм чӧжӧссӧ бергӧдӧм вылӧ Коми Республикаса республиканскӧй сьӧмкудйысь муниципальнӧй районъяслӧн (кар кытшъяслӧн) сьӧмкудъяслы субсидияяс сетӧм йылысь артмӧдчӧм;
2) нуӧдӧ Коми Республикаын Ылі Войвыв районъясын да накӧд ӧткодялӧм местаясын муниципалитетъяс костын сынӧд, пытшкӧсса вавыв транспортӧн пассажиръясӧс новлӧдлан маршрутъяслысь реестръяс, автомашина транспортӧн пассажиръясӧс да туй кӧлуй муниципалитетъяс костын пыр ӧткодя новлӧдлан маршрутъяслысь реестр (водзӧ – пыр ӧткодя новлӧдлӧм);
3) нуӧдӧ Коми Республика мутасын пассажиръясӧс да туй кӧлуй легкӧвӧй таксиӧн новлӧдлӧм серти уджсӧ збыльмӧдӧм вылӧ сетӧм разрешениеяслысь реестр;
4) нуӧдӧ олысьясӧс автомашина транспортӧн муниципалитетъяс костын пыр ӧткодя новлӧдлан маршрутъяс серти транспортӧн могмӧдӧмсӧ котыртан мероприятиеяс;
5) кырымалӧ сынӧд транспорт организацияяскӧд сёрнитчӧмъяс сы вылӧ, медым новлӧдлыны пассажиръясӧс да туй кӧлуй сынӧд транспортӧн Коми Республикаса Ылі Войвыв районъясын да накӧд ӧткодялӧм местаясын муниципалитетъяс костын; сетӧ сьӧм, мыйта урчитӧма Коми Республикаса республиканскӧй сьӧмкудйын индӧм новлӧдлӧмсӧ збыльмӧдігӧн артмӧм воштан чӧжӧс бергӧдӧм вылӧ;
6) кырымалӧ пытшкӧсса вавыв транспорт организацияяскӧд сёрнитчӧмъяс сы вылӧ, медым новлӧдлыны пассажиръясӧс пытшкӧсса вавыв транспортӧн Коми Республика мутасын муниципалитетъяс костын; сетӧ сьӧм, мыйта урчитӧма Коми Республикаса республиканскӧй сьӧмкудйын индӧм новлӧдлӧмсӧ збыльмӧдігӧн артмӧм воштан чӧжӧс бергӧдӧм вылӧ;
7) кырымалӧ Коми Республикаса республиканскӧй сьӧмкудйысь муниципальнӧй районъяслӧн (кар кытшъяслӧн) сьӧмкудъяслы  ювыв транспорт организацияяслы воштан чӧжӧссӧ, кодъяс новлӧдлӧны Коми Республика мутасын муниципалитет пытшкын ювыв транспортӧн пассажиръясӧс, бергӧдӧм вылӧ субсидияяс сетӧм йылысь артмӧдчӧмъяс;
8) кырымалӧ Коми Республикаса республиканскӧй сьӧмкудйысь сынӧд транспорт организацияяслы Коми Республика мутассянь пассажиръясӧс дінмуын сынӧдті новлӧдлӧм вылӧ субсидияяс сетӧм йылысь артмӧдчӧмъяс;
9) нуӧдӧ Министерстволӧн компетенцияын Коми Республикаса канму эмбурӧ пырысь аэропортъяс да (либӧ) аэродромъяс, вертодромъяс, гражданскӧй авиациялы пуксян площадкаяс, а сідзжӧ ювыв портъяс, кӧні меститчӧма Коми Республикаса канму эмбурӧ пырысь эмбур, сӧвмӧдӧм да уджӧдӧмсӧ котыртӧм серти удж;
10) дасьтӧ Коми Республика мутасын кар гӧгӧрын кӧрт туй транспортӧн олысьясӧс транспортӧн могмӧдӧмсӧ котыртӧм вылӧ сёрнитчӧм бала, дасьтӧ Коми Республика мутасын кар гӧгӧрын пассажиръясӧс новлӧдлігӧн кӧрт туй транспорт организацияяслы чӧжӧсын воштӧмсӧ компенсируйтӧм вылӧ сёрнитчӧм бала, сетӧ сьӧм, мыйта урчитӧма Коми Республикаса республиканскӧй сьӧмкудйын Коми Республика мутасын кар гӧгӧрын кӧрт туй транспортӧн пассажиръясӧс новлӧдлігӧн кӧрт туй транспорт организацияяслы чӧжӧсын воштӧмсӧ компенсируйтӧм вылӧ;
11) дасьтӧ сёрнитчӧм бала сы вылӧ, медым котыртны олысьясӧс кӧрт туй транспортӧн ылӧ ветлысь поездъясын транспортӧн могмӧдӧмсӧ маршрутъяс серти, кутшӧмъяс могмӧдӧны пассажиръясӧс социальнӧй тӧдчанлуна новлӧдлӧмсӧ, дасьтӧ сёрнитчӧм бала сы вылӧ, медым компенсируйтны маршрутъяс серти, кутшӧмъяс могмӧдӧны пассажиръясӧс социальнӧй тӧдчанлуна новлӧдлӧмсӧ, Коми Республика мутасын ылі туйын пассажиръясӧс новлӧдлӧмысь кӧрт туй транспорт организацияяслысь чӧжӧсын воштӧмсӧ, сетӧ сьӧм, мыйта урчитӧма Коми Республикаса республиканскӧй сьӧмкудйын ылӧ ветлысь поездъясын кӧрт туй транспортӧн пассажиръясӧс новлӧдлӧмысь кӧрт туй транспорт организацияяслы чӧжӧсын воштӧмсӧ компенсируйтӧм вылӧ;
12) кырымалӧ сёрнитчӧмъяс сы вылӧ, медым вештыны Коми Республика мутасын этша уджӧдан кӧрт туй линияяс уджӧдӧмысь убыткасӧ; сетӧ сьӧм, мыйта урчитӧма Коми Республикаса республиканскӧй сьӧмкудйын Коми Республика мутасын этша уджӧдан кӧрт туй линияяс уджӧдӧмысь убыткасӧ мыйтакӧ компенсируйтӧм вылӧ;
13) пыртӧ Коми Республикаын меставывса асвеськӧдлан органъяскӧд сӧгласуйтӧмӧн Коми Республикаса Веськӧдлан котырӧ кар гӧгӧрын поездъяслысь маршрут лыддьӧгсӧ, кутшӧм эм, вежӧм да содтӧм серти, ылӧ ветлысь пассажирскӧй поездъяслысь, кутшӧмъяс могмӧдӧны пассажиръясӧс социальнӧй тӧдчанлуна новлӧдлӧмсӧ, содтӧд рейсъяс индыны либӧ дугӧдны коланлун серти вӧзйӧмъяс;
14) мониторитӧ олысьясӧс транспортӧн могмӧдан серпассӧ да прогнозируйтӧ сійӧс сы могысь, медым тӧдмавны олысьяслысь пыр ӧткодя новлӧдлӧмын коланлунъяссӧ;
15) ӧтув уджалӧ федеральнӧй олӧмӧ пӧртысь власьт органъясса мутас органъяскӧд, Россия Федерацияса субъектъяслӧн канму власьт органъяскӧд, меставывса асвеськӧдлан органъяскӧд, дінмукостса да войтыркостса организацияяскӧд пыр ӧткодя новлӧдлӧм йылысь юалӧмъяс серти;
16) дасьтӧ пыр новлӧдлӧмсӧ планируйтан документ дасьтан пӧрадок бала да сетӧ сійӧс Коми Республикаса Веськӧдлан котырӧ;
17) урчитӧ, вежлалӧ, дугӧдӧ муниципалитетъяс костын пыр новлӧдлан маршрутъяссӧ;
18) дасьтӧ ладмӧдтӧм тарифъяс серти муниципалитетъяс костын пыр новлӧдлан ӧти либӧ ӧткымын маршрут серти новлӧдлӧм йылысь эскӧдангижӧд босьтан инӧд вылӧ восьса конкурсӧ пырӧдчӧм могысь заявкаяслысь муртӧсъяс донъялӧм могысь шкала вынсьӧдӧм йылысь Коми Республикаса Веськӧдлан котырлысь инӧда акт бала да сетӧ сійӧс Коми Республикаса Веськӧдлан котырӧ;
19) дасьтӧ транспорт средствояслӧн экологическӧй характеристикаяс дорӧ корӧмъяс, кутшӧмъясӧн вӧзйӧны вӧдитчыны Коми Республика мутасын пыр новлӧдлӧмъяс дырйи, вынсьӧдӧм йылысь Коми Республикаса Веськӧдлан котырлысь инӧда акт бала да сетӧ сійӧс Коми Республикаса Веськӧдлан котырӧ;
20) урчитӧ «Россия Федерацияын автомашина транспортӧн да карса мувыв электрическӧй транспортӧн пассажиръясӧс да туй кӧлуй пыр ӧткодя новлӧдлӧмсӧ котыртӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь» Федеральнӧй оланпаслӧн 38 статьяса 1 юкӧнын индӧм транспорт средство туйӧ мӧдӧдӧмсӧ сӧгласуйтан пӧрадоксӧ;
21) йӧзӧдӧ «Ӧтуввез» юӧртан да телекоммуникация везйын Министерстволӧн официальнӧй сайтын пыр новлӧдлан маршрутъяс, перевозчикъяс, ветлӧм вылӧ тарифъяс да кокньӧдъяс йылысь юӧр, юридическӧй кывкутысьяслысь да (либӧ) асшӧр уджалысьяслысь лыддьӧг, кодъяс Коми Республика мутасын збыльмӧдӧны кутӧм транспорт средствояс торъя сулаланінӧ вуджӧдӧм да (либӧ) найӧс видзӧм серти уджсӧ, а сідзжӧ торъя сулаланінъяслӧн меститчанінъяслысь лыддьӧг;
22) мониторитӧ Министерстволӧн компетенцияын транспорт средствояс техническӧя видлалан юкӧнын Россия Федерацияса оланпастэчас збыльмӧдӧмсӧ;
23) вынсьӧдӧ Коми Республикалы да Коми Республика мутасын меститчысь муниципальнӧй юкӧнъяслы транспорт средствояс техническӧя видлалан пунктъясӧн олысьясӧс медэтша могмӧдан нормативъяс;
24) нуӧдӧ транспорт комплекс йылысь юӧр чукӧртӧм, ӧтувтӧм да учёт вылӧ босьтан мероприятиеяс, пырӧдчӧ транспортлысь видзчысянлунсӧ могмӧдӧмӧ компетенцияын, мый урчитӧма «Транспортлӧн видзчысянлун йылысь» Федеральнӧй оланпасӧн, мукӧд федеральнӧй оланпасӧн да на серти примитан Россия Федерацияса мукӧд нормативнӧй инӧда актӧн.
10.11. Ортсыса экономика йитӧдъяс сӧвмӧдан сфераын:
1) Коми Республикаса ортсыса экономикаын удж сӧвмӧдӧмсӧ анализируйтӧм подув вылын дасьтӧ промышленносьт юкӧнын Коми Республикаын ортсыса экономикаын удж сӧвмӧдан серпас да нырвизьяс йылысь юӧр чукӧртан-донъялан материалъяссӧ, промышленносьт юкӧнын Коми Республикаын ортсыса экономикаын удж сӧвмӧдан прогнозсӧ да сетӧ федеральнӧй власьт органъясӧ, Коми Республикаса Юралысьлы, Коми Республикаса Веськӧдлан котырӧ;
2) лоӧ Коми Республикаса Веськӧдлан котыр да Россия Федерацияса экономика сӧвмӧдан министерство костын ортсыса экономика юкӧнын ӧтув уджалӧм йылысь Артмӧдчӧм збыльмӧдӧмсӧ котыртысьӧн, дасьтӧ инвестиционнӧй да экспортнӧй проектъяс серти вӧзйӧмъяс, медым сӧвмӧдны-нуӧдны найӧс индӧм Артмӧдчӧм серти;
3) ӧтув уджалӧ суйӧрсайса канмуясын Россия Федерацияӧс вузасян петкӧдланінъяскӧд Коми Республикалысь да предпринимательство удж нуӧдысь субъектъяслысь ортсыса экономикаын йитӧдъяс сӧвмӧдан юалӧмъяс серти;
4) ӧтув уджалӧ Федеральнӧй таможеннӧй службалӧн Рытыв-Войвыв таможеннӧй веськӧдланінкӧд Коми Республикалысь да Коми Республикалӧн ортсыса экономика йитӧдъясӧ пырӧдчысьяслысь ортсыса вузӧсӧн вӧдитчӧм серти юӧр да мыччӧдъяс босьтан юалӧмъяс серти;
5) Коми Республикаса Веськӧдлан котырӧн урчитӧм пӧрадокын Коми Республикаса мукӧд олӧмӧ пӧртысь власьт органкӧд ӧтвылысь котыртӧ презентационнӧй да делӧвӧй мероприятиеяс, кутшӧмъясӧс нуӧдӧны суйӧрсайса уджъёртъяслӧн пырӧдчӧмӧн;
6) Коми Республикаса мукӧд олӧмӧ пӧртысь власьт органкӧд ӧтвылысь дасьтӧ Коми Республикаӧс петкӧдлысьяслӧн выставкаяс да ярмангаяс серти мероприятиеясӧ, уджалан группаясӧ, правительствокостса комиссияясӧ пырӧдчӧм серти вӧзйӧмъяс, кутшӧмъясӧс нуӧдӧны суйӧр сайын да (либӧ) суйӧрсайса уджъёртъяслӧн пырӧдчӧмӧн;
7) дасьтӧ Коми Республикаса Веськӧдлан котыр да суйӧрсайса канмуяс, Россия Федерацияса субъектъяс костын артмӧдчӧмъяс кырымалӧм да збыльмӧдӧм серти вӧзйӧмъяс.
10.12. Ичӧт да шӧр предпринимательство сӧвмӧдан сфераын:
1) Коми Республикаса олӧмӧ пӧртысь власьт органъяскӧд ӧтвылысь дасьтӧ да збыльмӧдӧ Коми Республикалысь уджтасса документъяс, кытчӧ пыртӧма ичӧт да шӧр предпринимательство сӧвмӧдӧм вылӧ веськӧдӧм мероприятиеяс, а сідзжӧ веськӧдлӧ ичӧт да шӧр предпринимательство сӧвмӧдан юкӧнын проектъясӧн;
2) дасьтӧ Коми Республика мутасын ичӧт да шӧр предпринимательстволы канмусянь отсӧг сетӧм серти вӧзйӧмъяс да сетӧ найӧс Коми Республикаса Веськӧдлан котырӧ;
3) дасьтӧ Коми Республика мутасын ичӧт да шӧр предпринимательство сӧвмӧдан юкӧнын Коми Республикаса Веськӧдлан котырлысь нормативнӧй инӧда акт балаяс;
4) дасьтӧ да сетӧ Коми Республикаса Веськӧдлан котырӧ, Коми Республикаса Юралысьлы да федеральнӧй канму власьт органъясӧ Коми Республикаын ичӧт да шӧр предпринимательство юкӧнын юӧр чукӧртан да донъялан материалъяс;
5) методика боксянь могмӧдӧ Коми Республикаын меставывса асвеськӧдлан органъясӧс да отсалӧ налы дасьтыны да збыльмӧдны Коми Республикаын муниципальнӧй юкӧнъяслӧн мутасъясын ичӧт да шӧр предпринимательство сӧвмӧдан мераяс;
6) мониторитӧ Коми Республикаын ичӧт да шӧр предпринимательство сӧвмӧдӧмсӧ, прогнозируйтӧ Коми Республикаын ичӧт да шӧр предпринимательство сӧвмӧдӧмсӧ;
7) котыртӧ да техническӧя могмӧдӧ Коми Республикаса Юралысь бердын ӧтйӧза-экспертнӧй сӧветлысь уджсӧ;
8) лӧсьӧдӧ да нуӧдӧ ичӧт да шӧр предпринимательство субъектъяслы отсалан инфраструктура артмӧдысь организацияяслысь реестр;
9) лӧсьӧдӧ да нуӧдӧ ичӧт да шӧр предпринимательство субъектъяслысь – канмусянь отсӧг босьтысьяслысь реестр;
10) ӧтув уджалӧ федеральнӧй олӧмӧ пӧртысь власьт органъяскӧд ичӧт да шӧр предпринимательстволы канмусянь отсалӧм серти уджтасса мероприятиеяс збыльмӧдӧм вылӧ федеральнӧй сьӧмкуд сьӧм кыскан юалӧмъяс серти;
11) ӧтув уджалӧ «Ичӧт да шӧр предпринимательство сӧвмӧдӧм серти федеральнӧй корпорация» акционер котыркӧд Коми Республикаын ичӧт да шӧр предпринимательстволы отсалан да сійӧс сӧвмӧдан юалӧмъяс серти;
12) дасьтӧ аслас компетенцияын Коми Республикаын ичӧт да шӧр предпринимательстволы отсалан да сійӧс сӧвмӧдан юалӧмъяс серти гӧгӧрвоӧдӧмъяс да рекомендацияяс.
10.13. Коми Республикаын социальнӧй нырвизя абу коммерческӧй организацияяслы отсӧг сетан сфераын:
1) юӧрӧн да методика боксянь могмӧдӧ Коми Республикаын меставывса асвеськӧдлан органъясӧс да отсалӧ налы дасьтыны да збыльмӧдны Коми Республикаын муниципальнӧй юкӧнъяслӧн мутасъясын социальнӧй нырвизя абу коммерческӧй организацияяслы отсалан мераяс;
2) пӧртӧ федеральнӧй да Коми Республикаса республиканскӧй сьӧмкудйысь субсидияяс босьтӧм могысь олӧмӧ социальнӧй нырвизя абу коммерческӧй организацияяс костын конкурс нуӧдысь котыртысьлысь уджсӧ;
3) лӧсьӧдӧ да нуӧдӧ социальнӧй нырвизя абу коммерческӧй организацияяслысь – канмусянь отсӧг босьтысьяслысь реестр;
4) дасьтӧ да сетӧ Коми Республикаса Юралысьлы, Коми Республикаса Веськӧдлан котырӧ, Россия Федерацияса экономика сӧвмӧдан министерствоӧ Коми Республикаын социальнӧй нырвизя абу коммерческӧй организацияяслы отсӧг сетан юалӧмъяс серти юӧр чукӧртан-донъялан материалъяс.
10.14. Коми Республикаса социальнӧй политикаын торъя нырвизьяс могмӧдан сфераын:
1) Коми Республикаса олӧмӧ пӧртысь власьт органъяслысь вӧзйӧмъяссӧ тӧд вылӧ босьтӧмӧн дасьтӧ да сетӧ Коми Республикаса Юралысьлы да Коми Республикаса Веськӧдлан котырӧ Коми Республикалысь экономическӧй да финансӧвӧй позянлунъяссӧ тӧд вылӧ босьтӧмӧн олысьяслысь олан да чӧжӧс тшупӧдсӧ кыпӧдӧм йылысь вӧзйӧмъяс, а сідзжӧ индӧм юалӧмъяс серти дасьтӧ юӧр чукӧртан-донъялан материалъяс;
2) дасьтӧ да сетӧ Коми Республикаса Веськӧдлан котырӧ:
Коми Республикаын локтан во кежлӧ пенсионерлӧн овны судзсяна сьӧм йылысь вӧзйӧмъяс;
 ӧти морт вылӧ шӧркодь овны судзсяна сьӧм йылысь, олысьяслӧн медшӧр социально-демографическӧй группаяс серти, а сідзжӧ Коми Республикаса вӧр-ва да климатлӧн торъя зонаяс серти вӧзйӧмъяс;
3) дасьтӧ да сетӧ Коми Республикаса Веськӧдлан котырӧ олысьяслӧн чӧжӧс тшупӧд йылысь, сы лыдын Коми Республикаса организацияясын удждон тшупӧд йылысь, юӧр сы могысь, медым босьтны тӧд вылӧ да примитны веськӧдлан помшуӧмъяс;
4) Коми Республикаса канму органъяслысь вӧзйӧмъяссӧ тӧд вылӧ босьтӧмӧн дасьтӧ да сетӧ Коми Республикаса сьӧм овмӧс министерствоӧ Коми Республикаын медшӧр социальнӧй юкӧнъясын юридическӧй кывкутысьяслы да торъя йӧзлы сетан канму услугаясын коланлун серти мониторинглӧн бӧртасъяс йылысь ӧтувъя юӧр.
10.15. Коми Республикалӧн экономикаын торъя юкӧнъяссӧ кадръясӧн могмӧдан система сӧвмӧдны отсалан сфераын лӧсьӧдӧ Коми Республикаса экономикалӧн отрасльясын кадръяслӧн коланлунлысь прогноз, сы лыдын:
1) урчитӧ Коми Республикаса экономикалӧн отрасльясын квалифицируйтӧм кадръяслӧн коланлунлысь прогнозсӧ лӧсьӧдӧм серти уджаланартсӧ;
2) Коми Республикаса олӧмӧ пӧртысь власьт органъяслӧн, Коми Республикаын меставывса асвеськӧдлан органъяслӧн, Коми Республикаса мукӧд канму органлӧн, федеральнӧй олӧмӧ пӧртысь власьт органъясса мутас органъяслӧн, Коми Республикаса организацияяслӧн мыччӧдъяс подув вылын дасьтӧ да вынсьӧдӧ Коми Республикаса экономикалӧн отрасльясын кадръяслӧн коланлунлысь ӧтувъя да муниципальнӧй юкӧнъяс, экономика удж артман тшупӧдъяс да сылӧн сикасъяс серти прогноз;
3) сетӧ Коми Республикаса велӧдан, наука да том йӧз политика министерствоӧ Коми Республикаса экономикалӧн отрасльясын квалифицируйтӧм кадръясын коланлунлысь прогнозсӧ сы могысь, медым вӧдитчыны Коми Республикаса вылыс да шӧр тшупӧда уджсикасӧ велӧдан организацияясын квалифицируйтӧм кадръяс дасьтӧмсӧ планируйтӧм серти уджын;
4) дасьтӧ Коми Республикаса экономикалӧн отрасльясын кадръясын коланлун серти прогнозкӧд йитчӧм юалӧмъяс серти юӧр чукӧртан-донъялан материалъяс да сетӧ найӧс федеральнӧй олӧмӧ пӧртысь власьт органъясӧ, Коми Республикаса Веськӧдлан котырӧ, Коми Республикаса олӧмӧ пӧртысь власьт органъясӧ.
10.16. Коми Республикаса республиканскӧй сьӧмкуд сьӧм тшӧт весьтӧ сьӧмӧн могмӧдан учреждениеясса уджалысьяслы (Коми Республикаса канму гражданскӧй служащӧйяс да Коми Республикаын муниципальнӧй служащӧйяс кындзи) уджысь мынтысян условиеясӧн веськӧдлан сфераын:
1) пӧртӧ олӧмӧ Коми Республикалӧн сьӧмкуд юкӧнса торъя категория уджалысьяслы удждон серти торъя мога петкӧдласъясӧдз воӧдчӧм серти координаторлысь уджсӧ сы могысь, медым збыльмӧдны «Канму социальнӧй политика збыльмӧдан мероприятиеяс йылысь» 2012 во ода-кора тӧлысь 7 лунся 597 №-а, «2012-2017 вояс вылӧ челядьлӧн интересъясын вӧчӧмторъяс серти национальнӧй стратегия йылысь» 2012 во лӧддза-номъя тӧлысь 1 лунся 761 №-а, «Бать-мамтӧм да бать-мам дӧзьӧртӧг кольӧм челядьӧс доръян юкӧнын канму политика збыльмӧдан ӧткымын мера йылысь» 2012 во ӧшым тӧлысь 28 лунся 1688 №-а Россия Федерацияса Президентлысь индӧдъяс (водзӧ – Россия Федерацияса Президентлӧн 597 №-а, 761 №-а да 1688 №-а Индӧдъяс);
2) дасьтӧ сьӧмкуд планируйтан субъектъяс да Коми Республикаын кар кытшъясса да муниципальнӧй районъясса муниципальнӧй юкӧнъяс серти локтан финансӧвӧй во да планӧвӧй период вылӧ Коми Республикаын социальнӧй юкӧнса канму да муниципальнӧй учреждениеясса уджалысьяслӧн категорияяслы уджысь мынтысян фондлысь да шӧркӧдь удждонлысь прогнознӧй петкӧдласъяссӧ, кодъясӧс индӧма Россия Федерацияса Президентлӧн помшуӧмъясын, кутшӧмъяс ладмӧдӧны канму социальнӧй политика збыльмӧдан мероприятиеяссӧ, да сетӧ найӧс Коми Республикаса сьӧм овмӧс министерствоӧ;
3) Коми Республикаса канму органъяслӧн да Коми Республикаын меставывса асвеськӧдлан органъяслӧн юӧр подув вылын дасьтӧ да сетӧ Коми Республикаса Веськӧдлан котырӧ:
Коми Республикаса канму учреждениеясын да Коми Республикаын муниципальнӧй учреждениеясын уджысь мынтысян тшупӧд йылысь юӧр чукӧртан-донъялан материалъяс;
Россия Федерацияса Президентлысь 597 №-а, 761 №-а да 1688 №-а Индӧдъяс збыльмӧдан юкӧнын сьӧмкуд юкӧнса торъя категория уджалысьяслы удждон серти торъя мога петкӧдласъясӧдз воӧдчӧм йылысь юӧр чукӧртан-донъялан материалъяс;
4) дасьтӧ да сетӧ Коми Республикаса Веськӧдлан котырӧ вӧзйӧмъяс:
Коми Республикалӧн канму учреждениеясса уджалысьяслӧн, Коми Республикалӧн канму органъясса уджалысьяслӧн, кодъясӧс абу пыртӧма Коми Республикаса канму гражданскӧй служба чинъясӧ, уджысь мынтысян условиеяс бурмӧдӧм серти;
Россия Федерацияса Президентлӧн 597 №-а, 761 №-а да 1688 №-а Индӧдъяс збыльмӧдӧм могысь Коми Республикалӧн сьӧмкуд юкӧнса торъя категория уджалысьяслӧн удждон серти торъя мога (контрольнӧй) петкӧдласъясӧдз воӧдчӧм серти;
Россия Федерацияса Президентлӧн 597 №-а, 761 №-а да 1688 №-а Индӧдъяс збыльмӧдӧм серти уджысь мынтысян тшупӧд кыпӧдан мероприятиеяс сьӧмӧн могмӧдӧмын колана ыджда урчитӧм серти, сы лыдын сьӧмкуд юкӧнса торъя категория уджалысьяслӧн удждон серти торъя мога петкӧдласъясӧдз воӧдчӧм могысь;
5) дасьтӧ Коми Республикалӧн канму учреждениеясса уджалысьяслӧн, Коми Республикалӧн канму органъясса уджалысьяслӧн, кодъясӧс абу пыртӧма Коми Республикаса канму гражданскӧй служба чинъясӧ, уджысь мынтысьӧмсӧ ладмӧдан юкӧнын Коми Республикаса Веськӧдлан котырлысь нормативнӧй инӧда акт балаяс;
6) дасьтӧ гӧгӧрвоӧдӧмъяс юалӧмъяс серти, кутшӧмъяс йитчӧмаӧсь Коми Республикалӧн канму учреждениеясса уджалысьяслӧн, Коми Республикалӧн канму органъясса уджалысьяслӧн, кодъясӧс абу пыртӧма Коми Республикаса канму гражданскӧй служба чинъясӧ, уджысь мынтысян система лӧсьӧдӧмкӧд, да ыстӧ найӧс Коми Республикаса канму учреждениеясӧ, гражданалы;
7) пӧртӧ олӧмӧ Коми Республикаын социальнӧй политика бурмӧдӧм серти уджалан группалысь уджсӧ котыртӧм да техническӧй боксянь могмӧдӧм серти уджъяс;
8) дасьтӧ  уджысь мынтысян юалӧмъяс серти юӧр, гӧгӧрвоӧдӧмъяс да рекомендацияяс да ыстӧ найӧс Коми Республикаса олӧмӧ пӧртысь власьт органъясӧ, Коми Республикаын меставывса асвеськӧдлан органъясӧ.
10.17. Мобилизационнӧя дасьтысян сфераын:
1) пӧртӧ олӧмӧ Министерстволысь мобилизационнӧя дасьтысьӧм да мобилизация серти мероприятиеяс, координируйтӧ, контролируйтӧ да методика боксянь могмӧдӧ канму учреждениеясын да канму ӧтувъя предприятиеясын мобилизация серти мероприятиеяссӧ;
2) дасьтӧ и пырӧдчӧ Коми Республикалӧн экономикаын мобилизация серти план збыльмӧдӧмӧ;
3) пӧртӧ олӧмӧ страхуйтан мутас фонд лӧсьӧдан да видзан уджъяс котыртӧм да нуӧдӧм серти уджъяс;
4) методика боксянь веськӧдлӧ Коми Республикалӧн экономикаын мобилизационнӧя дасьтысян юкӧнын Коми Республикаса олӧмӧ пӧртысь власьт органъяслӧн, Коми Республикаын муниципальнӧй районъясса да кар кытшъясса меставывса асвеськӧдлан органъяслӧн да Коми Республикаын организацияяслӧн уджӧн.
10.18. Коми Республикаса нормативнӧй инӧда акт балаяслысь, кутшӧмъяс урчитӧны предпринимательскӧй да инвестиционнӧй удж нуӧдысь субъектъяслы выль кывкутана могъяссӧ либӧ вежӧны Коми Республикаса нормативнӧй инӧда актъясын налы водзджык индӧм кывкутана могъяссӧ, а сідзжӧ урчитӧны, вежӧны либӧ дугӧдӧны предпринимательскӧй да инвестиционнӧй удж нуӧдан юалӧмъяскӧд йитчӧм Коми Республикаса нормативнӧй инӧда актъяс торкалӧмысь водзджык индӧм кывкутӧмсӧ, предпринимательскӧй да инвестиционнӧй удж збыльмӧдан юалӧмъяскӧд йитчӧм Коми Республикаса нормативнӧй инӧда актъяс серти экспертизалысь ладмӧдан тӧдчӧмсӧ донъялан сфераын:
1) пыртӧ Коми Республикаын ладмӧдан тӧдчӧм донъялӧмсӧ, сы лыдын збыльмӧдӧ Коми Республикаса олӧмӧ пӧртысь власьт системаын органъяслысь Коми Республикаса нормативнӧй инӧда акт балаяслысь, кутшӧмъясӧс дасьтӧма Коми Республикаса олӧмӧ пӧртысь власьт системаын органъясӧн да кутшӧмъяс урчитӧны предпринимательскӧй да инвестиционнӧй удж нуӧдысь субъектъяслы выль  кывкутана могъяссӧ либӧ вежӧны Коми Республикаса нормативнӧй инӧда актъясын налы водзджык индӧм кывкутана могъяссӧ, а сідзжӧ кутшӧмъяс урчитӧны, вежӧны либӧ дугӧдӧны предпринимательскӧй да инвестиционнӧй удж нуӧдан юалӧмъяскӧд йитчӧм Коми Республикаса нормативнӧй инӧда актъяс торкалӧмысь водзджык урчитӧм кывкутӧмсӧ, предпринимательскӧй да инвестиционнӧй удж збыльмӧдан юалӧмъяскӧд йитчӧм Коми Республикаса нормативнӧй инӧда актъяс серти экспертизалысь ладмӧдан тӧдчӧмсӧ донъялан юалӧмъяс серти удж координируйтӧмсӧ, юӧртӧм да методика боксянь могмӧдӧмсӧ;
2) донъялӧ Коми Республикаса оланпас балаяслысь ладмӧдан тӧдчӧмсӧ, кутшӧмъясӧс дасьтӧма Коми Республикаса Оланподувлӧн 75 статьяын индӧм оланпас вӧзъян инӧда субъектъясӧн (Коми Республикаса Юралысь, Коми Республикаса Веськӧдлан котыр кындзи), да кутшӧмъяс урчитӧны предпринимательскӧй да инвестиционнӧй удж нуӧдысь субъектъяслы выль кывкутана могъяссӧ либӧ вежӧны Коми Республикаса нормативнӧй инӧда актъясын водзджык индӧм кывкутана могъяссӧ, а сідзжӧ кутшӧмъяс урчитӧны, вежӧны либӧ дугӧдӧны предпринимательскӧй да инвестиционнӧй удж нуӧдан юалӧмъяскӧд йитчӧм Коми Республикаса нормативнӧй инӧда актъяс торкалӧмысь водзджык урчитӧм кывкутӧмсӧ, да дасьтӧ ладмӧдан тӧдчӧмсӧ донъялӧм йылысь заключение;
3) дасьтӧ Коми Республикаса нормативнӧй инӧда акт балаяслӧн, кутшӧмъяс урчитӧны предпринимательскӧй да инвестиционнӧй удж нуӧдысь субъектъяслы выль кывкутана могъяссӧ либӧ вежӧны налы Коми Республикаса нормативнӧй инӧда актъясын водзджык индӧм кывкутана могъяссӧ, а сідзжӧ кутшӧмъяс урчитӧны, вежӧны либӧ дугӧдӧны предпринимательскӧй да инвестиционнӧй удж нуӧдан юалӧмъяскӧд йитчӧм Коми Республикаса нормативнӧй инӧда актъяс торкалӧмысь водзджык урчитӧм кывкутӧмсӧ, Коми Республикаса олӧмӧ пӧртысь власьт системаын органъясӧн нуӧдӧм ладмӧдан тӧдчӧмсӧ донъялӧм серти заключение;
4) пыртӧ Коми Республика мутасын муниципальнӧй юкӧнъясӧ ладмӧдан тӧдчӧм донъялӧмсӧ, сы лыдын збыльмӧдӧ Коми Республикаын меставывса асвеськӧдлан органъясӧс муниципальнӧй нормативнӧй инӧда актъяслӧн проектъяслысь, кутшӧмъяс урчитӧны предпринимательскӧй да инвестиционнӧй удж нуӧдысь субъектъяслы выль кывкутана могъяссӧ либӧ вежӧны муниципальнӧй нормативнӧй инӧда актъясын водзджык индӧм кывкутана могъяссӧ, предпринимательскӧй да инвестиционнӧй удж нуӧдан юалӧмъяскӧд йитчӧм муниципальнӧй нормативнӧй инӧда актъяс серти экспертиза нуӧдан юалӧмъяс серти ладмӧдан тӧдчӧмсӧ донъялан юалӧмъяс серти юӧртӧмсӧ да методика боксянь могмӧдӧмсӧ; 
5) вынсьӧдӧ предпринимательскӧй да инвестиционнӧй удж нуӧдан юалӧмъяскӧд йитчӧм Коми Республикаса нормативнӧй инӧда актъяс серти экспертиза нуӧдан быдвося план (водзӧ - План);
6) нуӧдӧ предпринимательскӧй да инвестиционнӧй удж нуӧдан юалӧмъяскӧд йитчӧм Коми Республикаса нормативнӧй инӧда актъяс серти экспертиза да дасьтӧ экспертизалӧн бӧртасъяс йылысь заключениеяс План серти.
10.19. Коми Республикаын дінму проектнӧй офислысь уджъяс да уджмогъяс олӧмӧ пӧртан сфераын:
1) котыртӧ Коми Республикаын проектъясӧн веськӧдлан система сӧвмӧдӧмсӧ, сы лыдын Коми Республикаса нормативнӧй инӧда актъяслысь балаяс да Коми Республикаын проектнӧй удж котыртан юалӧмъяс серти методика документъяс дасьтӧмсӧ;
2) ӧтув координируйтӧ верктуя проектъяс да проектъяслысь уджтасъяс, дінму проектъяс збыльмӧдӧмсӧ;
3) нуӧдӧ верктуя проектъяс, дінму проектъяс да видзӧдӧ найӧс збыльмӧдӧм бӧрся, донъялӧ проектъяслӧн петкӧдласъясӧдз воӧдчӧмсӧ, лӧсьӧдӧ проектъяс серти отчётносьт да мукӧд веськӧдлан документ, сы лыдын «Электроннӧй сьӧмкуд» канму ӧтувтӧм юӧртан системаын;
4) котыртӧ да могмӧдӧ документъясӧн Коми Республикаӧс стратегическӧя сӧвмӧдӧм да проектъяс серти Коми Республикаса Юралысь бердын сӧветлысь уджсӧ;
5) дасьтӧ дінму проектъяс збыльмӧдӧм йылысь юӧр чукӧртан-донъялан материалъяс да сетӧ найӧс Россия Федерацияса Веськӧдлан котырӧ, Коми Республикаса Юралысьлы, Коми Республикаса Веськӧдлан котырӧ, инӧд видзысь органъясӧ да Россия Федерацияса мукӧд канму власьт органӧ да Коми Республикаса канму власьт органӧ;
6) ӧтув уджалӧ Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлӧн аппараткӧд дінму проектъяс збыльмӧдан юалӧмъяс серти.
